
Iskuulka in Loo Soo Xirto Gafuur-xir Maro ah
Su'aalaha Soo Noqnoqda iyo Waxyaabaha la Tixgelinayo

Gafuur-xirka marada ah waa wax lagu daboolo sanka iyo afka oo xargihiisuna ku
xiran yihiin madaxa, ama waa inuu yahay fasaleeti lagu xirto qalka hoose ilaa
madaxa qeybtiisa dambe. Wejiga waxa lagu daboolo waxaa laga sameeyaa
waxyaabo badan. Waraaqdan waxaa ku qoran jawaabaha khuseeya qaar ka mid
ah su'aalo ah sida loo isticmaalo iyo sida loo nadiifiyo gafuur-xirka marada ah, iyo
su'aalo ay tahay inay tixgeliyaan maamuleyaasha iskuullada markay fulinayaan
sharciyada iyo shuruudaha COVID-19. CDC iyo DHS ayaa macluumaad dheeraad
ah ka haya gafuur-xirka marada ah iyo sida saxda ah ee loo xiranayo.

Yey khasab ku tahay xirashada gafuur-xirka marada ah?
Ardeyda iyo shaqaalaha oo dhan waa khasab inay xirtaan gafuur-xirka marka ay
si fiican oo sax ah u xiran karaan. Shaqaalaha iskuulka iyo maamuleyaasha waa
inay la shaqeeyaan waaxyaha caafimaadka deegaanka iyo kuwa qabiillada si ay
u xaqiijiyaan raacidda shuruudaha gafuur-xirka iyo inay waafajiyaan sharciyada
deegaanka iyo kuwa gobolka iyo wixii talooyin ah. Waxaa dhici karta in ay jiraan
dad aan u xiran karin badqabid awgeed. Gafuur-xirka marada ah LOOMA xiri
karo ilmaha ay da'doodu ka yar tahay 2 sano, qof kasta oo neefta dhib ku qaba,
ama aan xiskiisu joogin, ama aan addimada jirkiisa nuuxin karin, ama u baahan
doona in lagu caawiyo marka laga furayo. Waxyaabaha loo tixgelinayo
caafimaad ahaanta waxaa ka mid ah inay dadka qaar dhib ku qabaan, oo
macnuhuna waa inaysan badqabid awgeed waxba wejigooda ku xiran karin.
Xirashada gafuur-xirka khatar ama dhib ayey ku keeni kartaa dadka haysta ilmaha
kala-dhiman maskax ahaan.

Waa maxay sababta macquulka ah ee loo isticmaalayo gafuur-xirka?
Marka la eego cilmi-baarista hadda laga sameeyey xirashada gafuur-xirka, sida
lagu talinayo waa in ay dadku xirtaan gafuur-xir maro ah markay guriga ka soo
baxaan ee aysan dadka kale kala fogaan karin ugu yaraan 6 fiit. Daboolidda
wejiga waxay yareyneysaa fursadda inuusan xanuunka dadka ku dhex faafin inta
aysan calaamadihiisu ku soo bixin ama uusan ku dhicin. Gafuur-xirka marada ah
waxa uu celinayaa qoyaanka infakshanka xanuunka si uusan hawada u soo gelin
haddii la hadlo, la qufaco ama la hindhiso. Waxaa muhiim ah in la ogaado
gafuur-xirka inuusan ahayn qalabka difaaca shakhsiga ah iyo INUUSAN qofna ka
difaaceyn qoyaanka sita infakshanka xanuunka, gaar ahaan haddii la isku
dhawaado qof xanuunka qaba ama qof aysan gafuurka waxba ugu xirneyn.
Gafuur-xirka marada ah laguma beddelan karo waxyaabaha kale ee ka-
hortagidda loo isticmaalo. Xataa marka gafuurka wax lagu xiran yahay, waa in la
sameeyo kala-fogaanshaha intii macquul ah iyadoo gacmaha si fiican loo
meyrayo iyo in la raaca sida saxda ah ee loo qufaco/loo hindhiso.

Sidee baad u xiraneysaa gafuur-xirka marada ah?
Gafuur-xirka marada ah waa in uu dabooli karo sanka iyo afka, waana in
gafuurka lagu xirto ama uu meel nadiif ah kuu yaallo. Waa in aan marna la taaban
gafuur-xirka marada ah, gaar ahaan marka aan gacmaha mar dhow si fiican loo
soo meyran.

Meeqa gafuur-xir oo maro ah ayey dadku u baahan yihiin? Maxay tahay
sababaha la isaga beddelayo gafuur-xirka marada ah?
Waxaa lagu talinayaa in uu qof kasta haysto dhowr xabbo oo ah gafuur-xir maro
ah. Halkii gafuur-xir waa inaan la xiran muddo ka badan hal maalin, oo marka la
iska bixiyo waa in si fiican loo meyrto. Haddii gafuur-xirka marada ah uu
wasakhoobo ama uu jeexmo, waa in dhakhso loo beddelo. Waxaa loo baahan
yahay in shaqaalaha iyo ardeydu haystaan dhowr xabbo oo ah gafuur-xir
dheeraad ah. Fursadda uu gafuur-xirka marada ah ku wasakhoobi karo ama ku
jeexmi karo waa in lagu tashado inay qof kasta ku dhici karto, gaar ahaan
dhallinyarada yaryar. Waxaa muhiim ah in arrintan la qorsheysto iyo in lala
shaqeeyo shirkadaha deegaanka si loo diyaarsado gafuur-xir dheeraad ah oo la
siin karo ardeyda iyo shaqaalaha haddii uu midkoodii ka lumo, ka xumaado ama
ka wasakhoobo. Iskuulladu sidoo kale waa inay la shaqeeyaan waaxyaha
caafimaadka deegaanka ama kuwa qabiillada iyo xafiisyada kale ee deegaanka
si loo helo gafuur-xir badan, oo qiimahoodu jaban yahay ama wax la mid ah oo
wejiga lagu dabooli karo si culeyska looga qaado ardeyda iyo shaqaalaha.
Iskuulladu sidoo kale waa inay sameeyaan qorshe ah in gafuur-xirku nadiif yahay
oo meel sax ah la dhigto marka la iska bixiyo maalintii, sida marka la cunteynayo
ama marka bannaanka loogu baxo nasasho ama bareeg ahaan.

Sidee baad u meyreysaa gafuur-xirka marada ah? Qofkii aan caadi ahaan
haysan mashiinka dharka lagu dhaqdo, waa maxay sida ugu fiican ee uu u
dhaqanayo gafuur-xirka marada ah?
Waxaa fiican in marar badan la dhaqdo gafuur-xirka, sida ugu fiican maalin
kasta. Waa in la gashto boorso yar oo loogu tala galay markaan la xiraneyn ilaa
marka lagu meyrayo oomo iyo biyo kulul iyadoo la gelinayo qallajiso. Haddii aadan
heli karin mashiinka dharka lagu dhaqo/qallajiyo, ku dhaq gacmahaaga, oomo iyo
biyo kulul ka hor inta aadan meel ku warin si uu kuugu qallalo. Waa caafimaad
xumo in marar badan la xirto gafuur-xir aan la meyrin, waa in sidaas la isaga
ilaaliyo, waa in gacmaha iyo gafuur-xirkaba isla markiiba la dhaqdo ka dib marka
la iska bixiyo iyo inaan la taaban wejiga. Iskuulladu waa inay la taliyaan qoysaska
iyo shaqaalaha inay dhaqdaan gafuur-xirka marada ah iyaga oo taageeraya
qoysaska iyo shaqalaha kuwooda dhibka ku qaba helidda gafuur-xirka. Tusaale
ahaan, haddii uu iskuul leeyahay labandaayo ama meel dharka lagu dhaqo,
qoysaska iyo shaqaalaha ayey ku caawin karaan inay ku dhaqdaan gafuur-
xirkooda. Iskuulladu waxa ay qoysaska iyo shaqaalaha u sheegi karaan in ay
gafuur-xir badan soo gashtaan marada lagu qaato dharka la meyrayo iyo inay
jimcaha keensadaan meel la isku ogyahay. Shaqaalaha iskuulka ayaa

Marka wax la cunayo ama wax la cabbayo
Marka la dabaalanayo
Marka la rabo in qof wejigiisa la eego aqoonsi ahaan, sida marka uu qof soo
galayo dhisme ammaankiisu sugan yahay

mashiinnada ugu dhaqi kara sabtida iyo axadda una soo celin kara subaxa
isniinta. Haddii ay shaqaaluhu dhaqayaan gafuur-xir la soo xirtay, iskuulku waa in
uu siiyaa taxaddar iyo tababar qoran oo ay raacayaan.

Sidee baad u daryeeleysaa maqaarkaaga markaad si joogto ah u
isticmaaleyso gafuur-xir?
Mar kasta iska dhaq gafuur-xirka marada ah, sida kuu fiican ka hor markaad
isticmaaleyso, oo kareem marso si uusan maqaarka jirkaagu dhib ugala kulmin
qalleylka. Xiro gafuur-xir nadiif ah.

Sidee baa ugu fiican in loo xirto gafuur-xirka marada ah?
Gafuur-xirka marada ah waxa uu celinayaa qoyaanka infakshanka xanuunka si
uusan hawada u soo gelin marka la hadlayo, la qufacayo ama la hindhisayo. Si
kastaba ha ahaatee, laguma beddelan karo kala-fogaanshaha iyo gacma-
dhaqista. Difaaca ugu fiican ee COVID-19 waa in si fiican loo raaco caafimaadka
dadweynaha: dhaqidda gacmaha marar badan; inaan la iska taaban indhaha,
sanka, iyo afka; in laga fogaado dadka xanuunsan; in dadka oo dhan si joogto ah
looga fogaado (ugu yaraan 6 fiit), gaar ahaan dadka aan isla nooleyn.

Marka la eego amarka Guddoomiyaha Gobolka, Evers, goormaa ayey
iskuulka gudihiisa maalintii ardeyda iyo shaqaaluhu iska bixin karaan
gafuur-xirkooda?
Guud ahaan, ardeyda, shaqaalaha, iyo dadka kale ee dhex jooga iskuulka
gudihiisa waa inay xirtaan gafuur-xir maro ah. Hase yeeshee, waxaa jirta marmar
la iska furi karo gafuur-xirka, waxaana ka mid ah:

Ardeyda iyo macallimiinta waxay iska bixin karaan gafuur-xirkooda markay u
baxaan ciyaar ama nasasho ama bareeg. Hase yeeshee, iskuulladu waxay
sameysan karaan shuruudo u gaar ah ardeydooda iyo shaqaalaha si ay u xirtaan
gafuur-xirka maalintii wakhtiyada laga rabo. Iskuullada waa in laga helo
macluumaad sida marka la iska bixin karo iyo sida meel loo dhigto gafuur-xirka
markaan la isticmaaleyn.

Maxay yihiin waxyaabaha ay maamullada degmadu tixgelinayaan markay
qoranayaan shuruudaha ku saabsan gafuur-xirka?
Maamullada degmada iyo iskuullada waa in ay la shaqeeyaan shaqaalaha,
ardeyda, iyo qoysaska si qof kasta loo ogeysiiyo gafuur-xirku in uu shuruud yahay.

Waxaa muhiim ah in la xaqiijiyo haysashada gafuur-xir keyd ah oo la siin karo
haddii ay ardeyda ama shaqaalaha iska soo hilmaamaan gafuur-xirkooda ama
haddii ay maalintii wax uga hallaabaan.

Shuruudaha xirashada gafuur-xirka iskuullada wax sahlan ma aha ee waa muhiim
inkasta oo uusan qof kasta haysan. Maamulka degmada iyo iskuullada waa inay
tixgeliyaan bixintoodu inay ahaato sinnaan gaar ahaaneed marka ay siinayaan
dadka soo hilmaama gafuur-xirka si ay isaga hubsadaan inaysan dadka qaarkood
ku sameyn wax takoorid ah. Hab ganaax ah in la sameeyo ma fiicna; balse
maamuleyaasha iskuullada iyo shaqaalaha waa in ay qoysaska ula shaqeeyaan
(midmid) si ay uga hadlaan wixii dhib ah ee la xiriira gafuur-xirka iyo xirashiidiisa.
Tusaale ahaan, shaqaalaha ayaa ardeyda ama qoysaska kala hadli kara
sababaha loo xiranayo gafuur-xirka, in laga shaqeeyo sida fiican ee loo xiranayo
(sida dhegaha in si sax ah loo geliyo xataa ardeyda yaryar), iyo in laga hadlo
haddii uu qof kasta heli karo. Ardeyda iyo shaqaalaha kuwooda aan awoodin inay
soo xirtaan gafuur-xir sababo caafimaad ama cilmi-nafsi ahaaneed, maamulka
degmada waxaa khasab ku ah in ay ku dhaqmaan Americans with Disabilities Act
(ADA) (sharciga qaabbilaadda curyaanka). Haddii ay dhacdo in qof ama qoys
ama arday uusan rabin inuu raaco sharcigan, iskuulku waa in ay u diyaariyaan
fursad ah in waxbarashada lagu siiyo intarnetka ama fiidiyow.

Iskuulladu waa in ay qoysaska iyo shaqaalaha si dhow ugala shaqeeyaan siyaabo
tusaaleyaal u noqda in caadi laga dhigo isticmaalidda gafuur-xirka iyagoo
tixgelinaya inay siiyaan macluumaadyo ama tababar ay dadka waaweyn ku
caawiyaan si ay ula shaqeeyaan ardeydu in ay gafuur-xirka caadi ugu arkaan.
Qeybo waxbaristaas ka mid ah waa in ardeyda lagala hadlo in aysan
shaqadooda ahayn in ay wax ka sheegaan ardeyda kale ee wata ama aan wadan
wax gafuur-xir ah. Maamuleyaasha iskuullada oo keliya, shaqaalaha, ama dadka
waaweyn ee kale ayaa ardeyda kala hadli kara marka la daboolayo ama aan la
dabooleyn wejiga. Ardeyda waa in la baro qofkii aan xirneyn gafuur-xir in ay u
qaataan in uu sabab u haysto, in aysan kala hadli karin; waxaa muhiim ah in
ardeyda loo sheego sababaha ay u jiraan arrimo caafimaad oo aan muuqan (sida
dhibaatada caafimaadka dhimirka ama dhaawac maskaxeed oo uu qof horay u
qabay) iyo in loo sheego muhiimadda ay leedahay xuquuqda shakhsiga ah iyo
guud ahaan taxaddarka ay arrimahaas u baahan yihiin. Shaqaalaha iskuulka ayaa
qofkii aan gafuur-xir wadan weydiinaya sababtu inay tahay naafannimo,
caafimaad ama xaalad maskaxeed. Iskuulladu waxay ka hadli karaan siyaabo kale
oo ay dadka ugu qaabbili karaan fasalka gudihiisa iyo dhismeyaasha dadka
marka laga dhaafayo gafuur-xirka.

Waa maxay shuruudda gafuur-xirka ah ee laga rabo shaqaalaha iyo ardeyda
marka aan la haysan amar sharci ah?

Sidee iyo goorma ayaa shuruudahaas dib loo qiimeeyaa oo sida ay u badan
tahay wax looga beddelaa?

Haddii gafuur-xirka la iska rabo, sidee baa laga yeelayaa ama la isaga
deynayaa haddii ay jiraan arrimo caafimaad, sida dhaawac hore oo ah mid
maskaxeed, cillad ah agnaan ama ootiisam, naafannimo jir ahaaneed, ama
xanuun daran oo ah dhimirka? Maxaa la sameynayaa marka la difaacayo
ardeyda kale iyo shaqaalaha la macaamilaya qof aan isticmaali karin gafuur-
xir maro ah?

Sidee bay shaqaaluhu ardeyda ugu sharxi karaan waxa laga rabo?

Sidee bay shaqaaluhu uga hadli karaan ardeyda isku ceebeyneysa gafuur-
xirka, haddii ay noqon lahayd sida loo isticmaalo, naqshad ahaanta, ama
meesha laga soo siiyey (iskuul ama gurigooda)? Si loo ilaaliyo sinnaanta waxaa
muhiim ah in la qiimeeyo sida wax looga qabanayo kiis kasta ama qorshe lagu
diidayo takooridda.

Sidee bay shaqaaluhu isugu diyaarin karaan falceliska dhici kara ee ah
xirashada ama arkidda qof wata gafuur-xir in kasta oo uu qabo dhaawac
maskaxeed ama dhib la xiriira habdhaqanka?

Maxay noqonayaan aqoon-kororsiga ama tababarka shaqaalaha ee loogu
baahan yahay gafuur-xirka marada ah awgiis?

Sidee bay shaqaaluhu si fiican ardeyda wax ugu bari karaan una tusaaleyn
karaan sida loo xiranayo gafuur-xirka marada ah?

Haddii la iska rabo gafuur-xirka marada ah, sidee bay maamulka
waxbarashada degmada uga hadlayaan arrimaha dhaqaalaha ee qoysaska
marka aan la hayn gafuur-xir badan oo iskuulku bixiyo?

SU'AALO LA XIRIIRA TIXGELINTA GAFUUR-XIRKA EE AY
SAMEEYAAN MAAMULEYAASHA ISKUULLADA

